






13.   Slaap, Kindjie slaap 

Slaap, Kindjie, slaap,
Pappa gaan na die Kaap,

Pappa het gaan koekies koop,
En more maak jy jou ogies oop,

Dan sit jy in die hoekie
En kry ’n klein soetkoekie;
Jy vat dit met jou handjie
En byt dit met jou tandjie,

Slaap, Kindjie, slaap.

Slaap, Kindjie, slaap,
daar buite loop ’n skaap,

’n skaap met witte voetjies,
hy drink sy melk so soetjies,

skapie met sy witte wol,
Kindjie drink sy magie vol.

Slaap, Kindjie, slaap.

Slaap, Kindjie, slaap,
jou pa is na die Kaap,

jou mamma skud 
die boom se top,

dan val ’n droompie
op jou kop,

slaap, Kindjie, slaap.

14.  Die leeu slaap vannag

In die oerwoud, die grote oerwoud,
slaap die leeu vannag,

In die oerwoud, die stille oerwoud,
slaap die leeu vannag.

Koor
He, ha helelemama

Ohi’mbube

In die dorpie, die kleine dorpie
slaap die leeu vannag,

In die dorpie, die kleine dorpie,
slaap die leeu vannag.

Koor

Stil my liefie, wees stil, my liefie,
die leeu slaap vas vannag,

Stil my liefie, wees stil, my liefie,
die leeu slaap vas vannag.

Koor

